Sanz Lehendakariak "Estudios de la Administración desde la Administración" liburua aurkeztu du
 Nafarroako Gobernuak argitaratu du eta Ignacio Bandres Urrizaren hil ondoko omenezko obra kolektibo bat da   
2010eko urriak 13, asteazkena.
Nafarroako Gobernuko Lehendakariak, Miguel Sanz Sesmak, “Estudios de la Administración desde la Administración” liburua aurkeztu du gaur goizean Iruñean. Liburu horretan erakunde publikoen errealitatea zertan den azaldu dute Nafarroako erakunde nagusietan ardura handiko karguak dauzkaten, edo eduki zituzten, hogei langile publiko nabarmenek.
Lana Nafarroako Gobernuak argitaratu du, Ignacio Bandres Urrizaren hilondoko omenaldi gisa. Bandres Nafarroako Administrazio Publikoaren Institutuko zuzendari gerente izan zen azken bi legealdietan, baita Foru Gobernuaren Funtzio Publikoko arduradun nagusi ere 1991tik 2003ra, eta iaz hil zen, gaixotuta. 

Liburua gai juridikoei buruzko Pro Libertate bildumako 23. alea da; bilduma hori Bandres berak sustatu zuen 2003an, NAPIko zuzendaritzatik. Liburua bultzatu du lehen lehendakariorde eta Lehendakaritza, Justizia eta Barne Departamentuko kontseilariak, Javier Caballero Martinezek, Bandresen omenaldi gisa, eta NAPIko idazkari nagusiak, Tomas Rodriguez Garrazak, koordinatu du; liburuan hogei egileren idazkiak bildu dituzte.
NAPIko Pio Baroja aretoan egin duten aurkezpenera bertaratu dira Toki Administrazioko kontseilaria, Amelia Salanueva Murguialday; Kultura eta Turismoko kontseilaria, Juan Ramon Corpas Mauleon; Berrikuntza, Enpresa eta Enplegu kontseilaria, Jose María Roig Aldasoro; eta NAPIko zuzendari gerentea eta idazkari nagusia, Gregorio Eguilaz Gogorza eta Tomas Rodriguez Garraza, hurrenez hurren. Ekitaldian izan dira, baita ere, Lehendakaritzako kontseilari ohiak, Aladino Colin eta Rafael Gurrea, liburuko idazkien egileak, Bandresen senideak eta beste hainbat jende ezagun. 

Ignacioren seme Maximo Bandresek, familiaren izenean, “eskerrak” eman dizkie Nafarroako Gobernuko agintariei, 40 urtean aitagan “uste osoa” jartzeagatik eta aita “foru erkidegoko historiaren parte bihurtzeagatik”. Halaber, esan du senideentzat “herentzia onena” izan dela “familia maitatu izana” eta “zintzotasuna, leialtasuna eta nork bere buruarekiko eta besteekiko errespetua” erakutsi izana. 
Ildo berean, Sanz Lehendakariak honako hau esan du: “Ignacio Bandres oso presente egon da gure artean eta egongo da beti, pertsona, langile eta funtzionario gisa eredugarria izan baitzen; lanean ahalegin handia egiten zuen, eta Nafarroa hobetzea, modernizatzea, garatzea eta aitzindari bihurtzea izan zuen helburu beti, aurrerakuntza eta ongizatea sustatzea”.
Liburuaren 800 ale argitaratu dituzte eta 18 euroan salduko dituzte. Eros daiteke Nafarroako Gobernuaren Argitalpen Funtsean (Navas de Tolosa 21, Iruña) eta zuzenbide gaietan espezializatutako liburu-dendetan. Gainera, Pro Libertate bilduman lehen aldiz, liburua formatu digitalean eta liburu elektroniko gisa aterako dute laster. 

“Estudios de la Administración desde la Administración”
Liburuaren hitzaurrea Nafarroako Gobernuko Lehendakari Miguel Sanz Sesmarena da. Lanak 732 orrialde dauzka, hiru ataletan banatuta: lehenbizikoa Nafarroako Funtzio Publikoari buruzkoa da, bigarrena foru erkidegoko administrazio publikoen modernizazioari buruzkoa, eta hirugarrena zuzenbide publikoari buruzkoa. 

Lehenbizikoa sei kapitulutan dago banatua; kapitulu horietan gai hauek landu dituzte Ignacio Bandresen irudia (egilea: Joaquin Gortari Unanue), NAPI (Tomas Rodriguez Garraza), Nafarroako Funtzio Publikoko erregimena 1983ko Estatutua onartu bitartean (Juan Cruz Alli Aranguren), foru erkidegoko administrazioarentzat lan egiten duten langileen lan baldintzei buruzko akordioak (Gregorio Eguilaz Gogorza), Nafarroako Psikologia Aplikatuko eta Psikotekniako Institutua (Jesus Ramon Loitegui Aldaz) eta segurtasunaren eta larrialdien gaineko prestakuntza (Jesus Barcia Lareu). 

Bigarren atalak ere sei kapitulu dauzka, gai hauei buruzkoak: Nafarroan administrazio elektronikoa ezartzeko foru legea (Francisco Javier Eneriz Olaechea), IKTen erabileraren bilakaera foru administrazioan (Jose Luis Menéndez Rodriguez), politika eta zerbitzu publikoak ebaluatzeko esparrua (Maria Asuncion Ruesta Ozcoidi), hizkuntza prestakuntza eta egiaztapena Europan (Fernando Oiartzun Sagastibeltza), komunikazio instituzionalaren hastapenak Nafarroako Gobernuan 1980-1985 (Javier Felix Carmona Salinas) eta jendea zuzentzeko artea (Estrella Lamadrid Moron). 

Hirugarren atalak bederatzi kapitulu dauzka, gai hauen ingurukoak: Hobeagotzearen erreformak (Ildefonso Sebastian Labayen), administrazio publikoa keta gizartea (Pedro Pegenaute Garde), Justizia Administrazioa (Roberto Rubio Torrano), isiltasun administratiboa (Jose Antonio Razquin Lizarraga), legegintza eskuordetzea eta gero kontrolatzea (Marin Maria Razquin Lizarraga), ingurumen isunak Nafarroan (Jose Francisco Alenza Garcia), harmonizazio irizpide orokorrak hitzarmen ekonomikoan (Ignacio Amatriain Cia), gaueko argien antolamenduari buruzko foru legeria (Alberto Anderez Gonzalez) eta osasun arloko eskubideak (Juan Luis Beltran Aguirre).
Nafarroako Gobernuak 2003an sortutako Pro Libertate bildumak bi helburu dauzka: batetik, herritarren eta langile publikoen eskura jartzea Nafarroako foru erregimenaren eta estatuko eta Europar Batasuneko jardueren gaineko jakintza; eta bestetik, botere publiko demokratikoen jardueraren oinarri diren balio gailenak defenditzea eta sustatzea.
